
ACTA DA XUNTA DE GOBERNO LOCAL
Sesión  do 19 de OUTUBRO de 2023 (1562/1102)

ASISTENTES: NON ASISTEN:

Membros :
D. Abel Caballero Álvarez Dª Mª Carmen Silva Rego
D. Francisco Javier Pardo Espiñeira Dª Mª José Caride Estévez
Dª Elena Espinosa Mangana D. Jaime Aneiros Pereira
D. Carlos López Font
D. Angel Rivas González
Dª Yolanda Aguiar Castro
Dª Patricia Rodríguez Calviño

Na Casa do Concello de Vigo, ás trece horase quince minutos do día dezanove de
outubro de dous mil vinte e  tres e baixo a presidencia do Excmo. Sr. alcalde, Sr.
Caballero  Álvarez,  coa  asistencia  dos  concelleiros/as  anteriormente  citados,
actuando  como  Secretaria  a  concelleira,  Sra.  Rodríguez  Calviño,  constitúese  a
Xunta  de  Goberno  Local  desta  Corporación  co  obxecto  de  realizar  sesión
EXTRAORDINARIA E  URXENTE de  acordo  coa  orde  do  día  remitida  a  tódolos
membros coa antelación legal precisa.

Están tamén presentes por invitación, a secretaria de Goberno local, Sra. Gallardo
Fariña, o interventor xeral,  Sr. Escariz Couso, e a titular da Asesoría Xurídica, Sra.
Parajó Calvo.

A Xunta de Goberno Local adopta os seguintes acordos:

1(848).- RATIFICACIÓN DA URXENCIA.
A Xunta  de  Goberno  local  ratifica  a  urxencia  da  sesión  segundo  consta  nas
dilixencias dos servizos incorporadas nos expedientes que se someten a aprobación
na presente sesión.

Antes  do  tratamento  dos  asuntos  para  a  súa  aprobación,  pola  Secretaría  do
Goberno Local recóllese declaración expresa dos membros da Xunta de Goberno
Local  presentes  na  sesión  de  non  incorrer  en  posible  conflito  de  intereses,  nos
termos  establecidos  no  modelo  aprobado  para  a  Xunta  de  Goberno  Local  por
Resolución da Concellería Delegada de Xestión Municipal de data 24.02.2021, e de
conformidade  co Plan  de  Integridade  na  Contratación,  aprobado  pola  Xunta  de
Goberno Local en data 12.12.2020, e o seu Desenvolvemento Operativo aprobado
por resolución da Concellería Delegada de Xestión Municipal de data 17.12.2019.

2(849).- PRÓRROGA DO CONTRATO DO SERVIZO DE SOPORTE E
DESENVOLVEMENTO EN TYPO3. EXPTE. 10102/113.
Visto o informe xurídico do 04/08/2023 e o informe de fiscalización do 09/08/2023,
dáse conta do informe-proposta do  28/07(2023, asinado pola adxunta ao xefe do
Servizo  de  Administración  Electrónica,  o  xefe  do  Servizo  e  conformado  pola
concelleira-  da  Área  de  Goberno  e  polo  concelleiro  da  Área  e  Goberno  de
Orzamentos e Facenda, que di o seguinte:

Lexislación aplicable
• Lei 9/2017, de 8 de novembro de Contratos do Sector Público.
• RD Lex. 781/1986, de 18 de abril, texto refundido das disposicións legais vixentes en

materia de Réxime Local.
• Lei 57/2003, de 16 de decembro, de medidas de modernización do goberno local.
• RD Lex. 2/2004, de 5 de marzo, polo que se aproba o texto refundido da Lei Regula-

dora de Facendas Locais.
• Lei 5/1997 de 22 de xullo de Administración Local de Galicia.

Antecedentes

O  Contrato  do  servizo  de  soporte  e  desenvolvemento  en  TYPO3 (expte.  9825/113),
adxudicouse por Acordo da Xunta de Goberno Local de 6 de outubro de 2022, á empresa
ICTI  INTERNET  PASSION,  S.L. por  un  prezo  de  24.200,00 euros  (sendo  o  importe
correspondente ao IVE de 4.200,00 euros).

O  contrato  formalizouse  en  data  20/10/2022,  entrou  en  vigor  o  20/10/2022  e  remata  o
19/10/2023.

Con data 03/05/2023 a entidade comunica a modificación da súa denominación social (doc.
230121462)  aportando  copia  da  escritura  notarial,  do  CIF  e  da  inscrición  no  Rexistro
Mercantil,  pasando  a  denominarse  AOKITEK DIGITAL,  S.L.  O cambio  de  denominación
social non afecta a ningún dos seus elementos esenciais, nin constitúe ningún suposto de
sucesión do contratista dos previstos no artigo 98 da LCSP que requira acordo expreso do
órgano de contratación, estimando que, ao manter o CIF anterior, bastará unha mera toma
de coñecemento do referido cambio. 

Así,  dáse conta  á  Xunta  de Goberno Local  do cambio  de denominación  social  de  ICTI
INTERNET PASSION, S.L. a AOKITEK DIGITAL, S.L. como empresa contratista do servizo
de soporte para o sistema xestor de contidos (9825-113) na súa sesión de data 11 de maio
de 2023.

Por outro lado, por acordo da Xunta de Goberno Local de 01/06/2023 (expdte. 6885/241)
modifícase o contrato supoñendo un incremento do importe total de 4.839,84 € IVE incluído,
que representa un 19,99 % do prezo do contrato, atopándose dentro do límite da porcentaxe
máxima de modificación (20%), segundo o disposto no apartado 15.D da FEC.



O contratista, na súa obriga de reaxustar a garantía definitiva, que supón un incremento de
199,99 €, solicita a retención en factura do dito importe.

Fundamentos
1. O artigo 29 da LCSP dispón, no seu apartado 2º, que o contrato poderá prever unha 

ou varias prórrogas sempre que as súas características permanezan inalterables du-
rante o período de duración destas, e que a prórroga será acordada polo órgano de 
contratación e será obrigatoria para o empresario, sempre que o seu aviso previo se 
produza polo menos dous meses antes do prazo de duración do contrato, salvo que 
no prego do contrato se estableza un maior.
No apartado 4 do mesmo artigo, establécese que os contratos de servizos de 
prestación sucesiva terán un prazo máximo de duración de 5 anos, incluíndo as 
prórrogas, salvo que se trate dalgunha das excepcións recollidas nese apartado.

2. Neste contrato resulta que:
◦ Na cláusula 7 “Prazo”, do PCAP, figura que “Este contrato poderá ser obxecto de 

prórroga polo período que se prevé no apartado 4.C das FEC, que será 
obrigatoria para o adxudicatario, sempre que medie acordo expreso da Xunta de 
Goberno do Concello de Vigo e o preaviso se produza, cando menos, con dous 
meses de antelación á finalización do prazo de duración do contrato. Quedan 
exceptuados da obriga de preaviso os contratos cuxa duración fora inferior a 
dous meses”.

◦ No apartado 4.C das FEC indícase: “Prórroga do contrato e en caso afirmativo, 
duración: si, unha prórroga de tres anos de duración”.

◦ Prorrógase segundo os conceptos e importes dos exercicios 2022 e 2023.
◦ No apartado 11 das FEC, sobre o réxime de pagamento, indícase que:

“O prezo aboarase trimestralmente, previa presentación de factura polo 
adxudicatario, que deberá ser conformada polo responsable do contrato. 
Deberán detallarse as horas de prestación do servizo correspondentes ao 
trimestre”.

3. Prezo da prórroga: 
O prezo total da prórroga ascende a 72.600,00 € euros, dos cales 12.600,00 € 
corresponden ao IVE.

4. Financiamento:
A prórroga financiarase con cargo á aplicación orzamentaria: 9207.2270603 
(Servizos e traballos técnicos).

5. A empresa AOKITEK DIGITAL, S.L., no transcurso do período contractual 
desenvolveu os traballos de acordo cos criterios marcados no prego de condicións 
técnicas e tamén coa súa oferta polo que se considera que o servizo se prestou de 
xeito satisfactorio.
Precísase tramitar esta prórroga debido á necesidade  de continuar co servizo de 
soporte e desenvolvemento en TYPO3.
A tramitación deste expediente de prórroga non supón unha nova actuación, posto 
que é continuación dun servizo que se ven desenvolvendo con anterioridade e polo 
tanto encádrase na Lei 5/2014, do 27 de maio de medidas urxentes derivadas da 
entrada en vigor da Lei 27/2013, do 27 de decembro, de racionalización e 
sustentabilidade da Administración local, no seu artigo 3: "En particular, non se 
entenderá como exercicio de novas competencias: a) A continuidade na prestación 
dos servizos xa establecidos."

6. Consta no expediente notificación número 18513-2023-1 recibida pola empresa con 
data 03/04/2023 que contén o preaviso de execución da prórroga que se comunica 
coa antelación mínima esixida, conlevando que dita prórroga sexa obrigatoria para o 
contratista.

7. O expediente de prórroga do contrato iniciarase polo órgano de contratación, estan-
do delegada no Concello de Vigo polo acordo da Xunta de Goberno Local do 22 de
xuño do 2023 polo que se aproba a delegación de competencias nos concelleiros de
área de goberno e concelleiros delegados. A tal fin, consta no expediente resolución
da concelleira da Área de Goberno de  Seguridade, Contratación, Festas e Xestión
Municipal, de data 3 de abril de 2023, autorizando o inicio de este expediente da pri-
meira e única prórroga do contrato.

8. Deberá incorporarse ao expediente de prórroga o certificado de existencia de crédito
e a fiscalización previa da Intervención Xeral nos termos previstos na Lei 47/2003, de
26 de novembro, Xeral Orzamentaria.

9. A competencia  para  a resolución  do presente expediente  e  aprobación  do gasto
correspóndelle  á  Xunta  de  Goberno  Local,  na  súa  calidade  de  órgano  de
contratación de conformidade ao previsto na disposición adicional segunda apartado
11 da Lei de Contratos do Sector Público.

Á vista do exposto, ante a necesidade de continuar coas prestacións ás que se refire o
presente  expediente  de  contratación,  en  beneficio  e  defensa  dos  intereses  municipais,
previos informes xurídico e da Intervención Xeral,  coas conformidades da Concelleira da
Área de Goberno de Seguridade, Contratación, Festas e Xestión Municipal mailo Concelleiro
da Área de Goberno de Orzamentos e Facenda, faise á Xunta de Goberno Local a seguinte
PROPOSTA:

1.- Acordar a PRÓRROGA DO SERVIZO DE SOPORTE E DESENVOLVEMENTO EN 
TYPO3 (EXPTE 9825-113) polo período de tres anos, do 20 de outubro de 2023 ao 
19 de outubro de 2026, polo importe total de 72.600,00 € IVE incluído.

2.- Autorizar o gasto de 72.600,00 euros (IVE incluído) que representa a prórroga, con 
cargo á seguinte aplicación orzamentaria e exercicios:

Partida Exercicio IVE Base
Importe

total

9207.2270603 (Servizos e traballos
técnicos).

2023 6.666,67 € 1.400,00 € 8.066,67 €

9207.2270603 (Servizos e traballos
técnicos).

2024 20.000,00 € 4.200,00 € 24.200,00 €

9207.2270603 (Servizos e traballos
técnicos).

2025 20.000,00 € 4.200,00 € 24.200,00 €

9207.2270603 (Servizos e traballos
técnicos).

2026 13.333,33 € 2.800,00 € 16.133,33 €

Total 60.000,00 € 12.600,00 € 72.600,00 €

3.- Notificar este acordo ao contratista, con indicación de que contra el caberá interpoñer
recurso potestativo de reposición perante o mesmo órgano que a ditou no prazo dun
mes ou ben, directamente, recurso contencioso-administrativo perante os xulgados



do contencioso-administrativo de Vigo no prazo de dous meses, ámbolos dous pra-
zos contados a partir do dia seguinte á recepción da súa notificación. De se presen-
tar o recurso de reposición, non poderá interpoñerse recurso contencioso-administra-
tivo ata que sexa resolto expresamente o primeiro ou ben se produza a súa desesti-
mación presunta polo transcurso do prazo máximo dun mes establecido para ditar e
notificar a resolución (Arts. 123 - 124 da Lei 39/2015 e 8, 25, 46 e ccdtes. da  Lei
29/98).

ACORDO
A Xunta de Goberno local aproba a proposta contida no precedente informe.

E sen ter máis asuntos que tratar, o Sr. Presidente rematou a sesión ás trece horas e
vinte minutos. Como secretaria dou fe.

SGF/me.

A CONCELLEIRA-SECRETARIA DA XUNTA DE GOBERNO LOCAL,
Patricia Rodríguez Calviño.

O ALCALDE
Abel Caballero Álvarez

